
	       Паян, ака уйăхĕн 18-мĕшĕнче,  чăваш чĕлхипе литератури эрнине уçрăмăр. Мероприяти пусламăшĕнче шкулĕпех чăваш гимне юрларăмăр.       «Чĕлхе хăйне туса хунă халăхпа çеç вилет. Çавăнпа халăха тăван чĕлхене манма хушни çав халăха манма хушнипе пĕрех»,- тенĕ чăваш халăхне кăлараканĕ  И.Я.Яковлев.  Ҫак сăмахсене шута хурса 7-мĕш класс ачисем  чăвашсен Аслă патриархĕ Иван Яковлевич Яковлев ҫырнă халала вуласа пачĕҫ. 9-мĕш класра вĕренекенсем вара Василий Давыдов-Анатри поэт ҫырнă  «Упра тăван чĕлхемĕре» сăвва  уҫҫăн янратрĕҫ. 

     Эрне пуҫланчĕ. Кашни кунах шкулта вĕренекенсем  хăйсен пултаруллăхне кăтартĕҫ.

	 Ака уйăхӗн 19-мӗшӗнче шкулта чăваш чĕлхипе литературин эрни малалла тăсăлать.  Паян хитре чăваш тумĕ тăхăннă 2 - мĕш тата 4 – мĕш класра вĕренекен ачасем «Ĕмĕрлĕхе упрар чĕлхемĕре!» композици кăтартрĕç. Унта вĕсем чăваш халăхĕн «Ҫерем пусса вир акрăм»,  «Алă татмалла» тата «Ят пĕлмелле» вăййисемпе паллаштарчĕç.
Уявра «Анне» сăвă  уҫҫăн янăрарĕ. Лисицына Юлия шăрантарнă «Асамат кĕперĕ» юрă пурин кăмăлне те кайрĕ. Ачасем «Эпир чăваш ачисем» ташша питĕ пултаруллă ташласа пачĕҫ. Куракансем пĕчĕк артистсене тăвăллăн алă çупса хавхалантарчĕҫ. Ҫавăн пекех  ачасем куракансене  чăвашсен апат-ҫимĕҫне -  хуран куклине мĕнле  ҫупмаллине каласа пачĕҫ, хăнасене тутлă кукăльпе хăналарĕҫ.  Тутлă кукăль  пурне те питĕ килĕшрĕ.Уроксем хыҫҫăн вĕренекенсем шкул музейĕнче  пулчĕҫ, чăвашсен авалхи тумĕпе паллашрĕҫ.
Эпир – чăвашсем. Чăваш ятне ҫĕре ӳкерес марччĕ. Ăна тата ҫӳлерех ҫĕклесчĕ, ĕмĕрлĕхе упрасчĕ!

	Ака уйăхӗн 20-мӗшӗнче Кăкшăм шкулӗнче чăваш чӗлхине халалласа черетлӗ мероприятийӗ иртрӗ. Ачасем, учительсем  шкул залĕнче пухăнчӗç. Хăйсен пултаруллăхне пӗрремӗш, виççӗмӗш тата çиччӗмӗш классем кăтартрӗç. Шкулта илемлӗ чăваш юрри, сăвви янрарӗ. Виççӗмӗш классем «Кӗт – кӗтесле» вăйă вылярӗç. Пӗрремӗш классем пӳремеч пӗçерсе килчӗç, çак чăвашсен апатне çисе пăхма сӗнчӗç. Чăваш эрни малалла тăсăлать

	 Ака уйăхӗн 21-мӗшӗнче шкул музейĕнче ачасем чăвашсен авалхи тум-тирĕпе паллашма пултарчĕҫ. Музей ертӳҫи,  Людмила Петровна, хăй те хитре чăваш тумĕпе,  пир тĕртмелли станокпа мĕнле ĕҫлемеллине вĕрентрĕ.  Ачасем питĕ тимлĕ итлерĕҫ, станок хушшине ларса ĕҫлесе пăхрĕҫ,  кăсăклантаракан ыйтусем пачĕҫ. 

       Чăвашсен йăли-йĕркине малалла та упраса пырас тесе пĕтĕмлетӳ турĕҫ. 

	Чăваш чĕлхи эрни итрсе пынă май ака уйăхӗн 23-мӗшӗнче Кăкшăм шкулӗнчи ачасем черетлӗ мероприятие хутшăнчĕç. Чи малтанах ташă ушкăнне çÿрекен пуçламăш класри ачасем хăйсен пултарулăхне кăтартрĕç. Кайран 6 класс вĕренекенĕсем Иван Ахрат çырнă «Юрлакан кĕленчесем» калавĕ тăрăх пĕчĕк спектакль лартса пачĕç. Петюк рольне вылякан Володьăна тăвăллăн алă çупса мухтарĕç, мĕншĕн тесен çак ача кĕленчесене шыв тĕрлĕ шайра тултарса кĕвĕ выляма пултарчĕ. Ачасем ашшĕ-амăшĕсемпе пĕрле пĕçернĕ тутлă апатпа та паллашрĕç, ăна тутанса та пăхрĕç. Пăри пăтти, çӳхӳ (читнай), çăмартама сĕтпе ăшаланă çӳхӳ питĕ килĕшрĕç ачасене.Мероприятие вĕçленĕ май шкулĕпех Чăваш Республикин Гимне юрларĕç.

	Кăҫалхи Пĕтĕм чăваш диктантне  Чăваш Ҫĕршывĕнчен тухнă паллă ентешсене халалласа ирттерме шутланă.Текстра чăваш Улăпĕ  Андриян Николаев ҫинчен, чăваш чĕлхине Тĕнче уҫлăхне вĕҫтернĕ паллă ентеш  ҫинчен каланă.  Диктанта пĕр аудиторинче, вĕрентекен вуласа панă тăрăх ҫырчĕҫ. Ҫак мероприятинче шкул ачисемпе пĕрле ачасен ашшĕ-амăшĕсем, асламăшĕсем, вĕрентекенсем хутшанчĕҫ. Ĕҫесене хакласа, сканер витĕр кăларса, вĕрентӳ пайне ярса пачĕҫ.
	[image: image8.jpg]




	7
	Ака уйăхĕн 25- мĕшĕнче вĕрентекенсем, ачасене тĕслĕх кăтартас тĕллевпе хăйсен пултарулăхне кăтартрĕҫ.Чăвашсен паллă поэчĕ Василий Давыдов -  Анатри ҫырнă савăсене вуларĕҫ.Ҫак сăвăсенче поэт тăван чĕлхене упрама, атте – аннесене хисеплеме вĕрентсе каласа хаварнă. Е.В. Иванова «Ан тиркесем чĕлхемĕре» сăвва питĕ витĕмлĕн каласа пачĕ. Вĕрентекенсем  юрланă пушкăрт чăвашĕсен «Атăл хăмăшĕ» юрри те ачасене питĕ килĕшрĕ. Вĕрентекенсем чăваш ҫипуҫне пур енлĕ те кăтартма тăрăшрĕҫ.Чăвашсен ĕлĕкхи ум ҫаккипе паллаштарчĕҫ. Çак япаласем илемшĕн кăна мар, хÿтĕлĕх, йăх, ĕçченлĕх тата пуянлăх паллисем пулнине палăртрĕҫ. Ку  класс тулашĕнчи уява вĕрентекенсем ачасене чăваш халăх культурипе паллаштарас, тăван халăхăн йăли – йĕркине упрас, илемĕпе пуянлăхне кăтартас тĕллевпе ирттерчĕç.

